
OILADA SEVGI-MUHABBAT TUYG‘USINING GENDER 

TAFOVUTLARI VA PSIXOLOGIK MOHIYATI 
 

Annotatsiya. Ushbu maqolada oiladagi sevgi va muhabbatning gender farqlari 

psixologik yondashuv asosida tahlil etilgan. Tadqiqotda ayollar va erkaklarning sevgi va hissiy 

bog‘lanishni ifodalashdagi farqlari, bu farqlarning oilaviy munosabatlarga ta’siri hamda 

ularni shakllantiruvchi ijtimoiy-psixologik omillar ko‘rib chiqilgan. Bog‘lanish nazariyasi, 

sevgi uchburchagi modeli va gender rollar nazariyasiga tayanilgan holda, har bir jins 

vakilining oila doirasida sevgini qanday anglayotgani va namoyon qilayotgani tahlil etilgan.  

Tayanch so‘zlar. gender, oila, sevgi tuyg‘usi, erkak va ayol munosabatlari, psixologik 

farqlar, ijtimoiy psixologiya, etnopsixologiya, bog‘lanish nazariyasi, sevgi modeli. 

Аннотация. В статье анализируются гендерные различия в любви и 

привязанности в семье на основе психологического подхода. В исследовании изучаются 

различия между женщинами и мужчинами в выражении любви и эмоциональной 

привязанности, влияние этих различий на семейные отношения и социально-

психологические факторы, которые их формируют. На основе теории привязанности, 

модели любовного треугольника и теории гендерных ролей анализируется, как каждый 

пол понимает и выражает любовь в семье.  

Ключевые слова. гендер, семья, чувство любви, отношения между мужчинами и 

женщинами, психологические различия, социальная психология, этнопсихология, теория 

привязанности, модель любви. 

Abstract. This article analyzes gender differences in love and affection in the family based 

on a psychological approach. The study examines the differences between women and men in 

expressing love and emotional attachment, the impact of these differences on family 

relationships, and the socio-psychological factors that shape them. Based on attachment 

theory, the love triangle model, and gender role theory, it analyzes how each gender 

understands and expresses love within the family. 

Keywords. gender, family, feeling of love, male-female relationships, psychological 

differences, social psychology, ethnopsychology, attachment theory, love model. 

 

Sevgi va muhabbat his-tuyg‘ulari insonlarning o‘zaro munosabatlarida muhim 

ahamiyatga ega bo‘lib, ayniqsa, oilaviy hayotda ularga o‘zgacha o‘rin beriladi. 

Oila, jamiyatning asosiy bo‘g‘ini sifatida, o‘z a’zolari o‘rtasidagi sevgi va muhabbat 

asosida quriladi. Sevgi insonning ruhiy holatini va hissiy jihatlarini shakllantiruvchi 

kuch sifatida oilaviy munosabatlarning mustahkamligi va barqarorligi uchun juda 

muhimdir. Sevgi va muhabbat his-tuyg‘ulari insonlar o‘rtasidagi munosabatlarni 

shakllantiruvchi asosiy psixologik omillardandir. Oila jamiyatning eng asosiy bo‘g‘ini 

sifatida shaxslar o‘rtasida chuqur hissiy aloqalarni o‘rnatadi va sevgi, muhabbat kabi 

his-tuyg‘ular oila muhitining barqarorligini ta’minlaydi. Sevgi va muhabbat faqat 

shaxsiy hissiyotlar emas, ijtimoiy va madaniy qadriyatlar, etnik va oilaviy an’analar 

bilan bog‘liq. O‘sha an’analar va qadriyatlar oiladagi sevgi munosabatlarini 

shakllantirishda hal qiluvchi rol o‘ynaydi. 

Bugungi kunda oilaviy hayotda sevgi va muhabbatning psixologik xususiyatlari 

hamda ularning oiladagi ijtimoiy va etnik o‘ziga xosliklari o‘rganish, jamiyatdagi oila 

institutining barqarorligini mustahkamlash uchun zarur. Oiladagi sevgi munosabatlari 

nafaqat shaxsiy va hissiy tajribalar bilan bog‘liq, balki ijtimoiy muhit va madaniy 

qadriyatlarning ta’sirida rivojlanadi. Shu sababli, oilaviy munosabatlardagi sevgi va 

muhabbatning psixologik jihatlarini ijtimoiy psixologiya va etnopsixologiya nuqtayi 

nazaridan o‘rganish dolzarb ahamiyatga ega. 

Sevgi va muhabbat insonning eng chuqur hissiy holatlaridan biri bo‘lib, bu his-

tuyg‘ular nafaqat shaxsiy tajriba, balki ijtimoiy va madaniy tizimlar bilan ham 

chambarchas bog‘liq. Psixologik nuqtayi nazardan sevgi va muhabbat insonning o‘ziga 

hamda boshqa insonlarga bo‘lgan hissiy aloqalari, o‘zini va boshqalarni tushunish, 

hamkorlik va o‘zaro hurmat asosida rivojlanadi. Psixologlar sevgi va muhabbatni turli 

xil darajalarda va shakllarda tasniflashadi441: 

1. Romantik sevgi – odatda, romantik munosabatlar, ya’ni juftliklar o‘rtasidagi 

hissiy va jismoniy bog‘lanish. 

2. Do‘stona sevgi – yaqin do‘stlik va o‘zaro hurmat asosida shakllangan aloqalar. 

3. Oilaviy munosabatlardagi sevgi – ota-ona va bolalar o‘rtasidagi mehr-

muhabbat. 

Har bir sevgi turi o‘ziga xos psixologik xususiyatlarga ega bo‘lib, bu xususiyatlar 

oilaviy munosabatlarning rivojlanishiga va saqlanishiga ta’sir qiladi. 

Sevgi va muhabbat oilaviy hayotda muhim rol o‘ynaydi, chunki ular oilaviy 

munosabatlarning poydevorini tashkil etadi. Oiladagi sevgi munosabatlari, shaxslar 

o‘rtasidagi o‘zaro ishonch va hurmatni shakllantiradi, bu esa, o‘z navbatida, oilaning 

ijtimoiy va psixologik muhitini mustahkamlaydi. Oila a’zolari o‘rtasidagi sevgi, o‘zaro 

yordam va qo‘llab-quvvatlash hissiy o‘zaro ta’sirlarni rivojlantirishga yordam beradi 

hamda muammolarni hal qilishda yordam beradi. Shuningdek, sevgi va muhabbat, 

oiladagi ota-ona va bola o‘rtasidagi aloqalar o‘zaro ishonch va hurmat asosida 

rivojlanishini ta’minlaydi.442 

Oilaviy munosabatlardagi sevgi va muhabbat his-tuyg‘ulari oilaning dastlabki 

shakllanishidan boshlab rivojlanadi. Oila a’zolari o‘rtasidagi ilk aloqalar (ota-ona va 

bola o‘rtasidagi aloqalar, er-xotin o‘rtasidagi munosabatlar) sevgi va muhabbatni 

shakllantirishning asosiy bosqichlaridir. Bu aloqalar o‘zaro ishonch, o‘zaro hurmat va 

do‘stlik asosida rivojlanadi. Oilaviy munosabatlarda sevgi va muhabbatning rivojlanishi 

jamiyatda mavjud bo‘lgan madaniy an’analar va ijtimoiy qadriyatlar bilan bog‘liq. 

Oilada sevgi va muhabbatning gender farqlari psixologik va ijtimoiy jihatdan 

o‘zaro ta’sirini aks ettiradi. Ularning shakllanishi va ifodalash usullari individual 

psixologiya, jamiyatdagi gender rollari va oilaviy munosabatlarning ijtimoiy 

normativlariga asoslanadi. Psixologik yondashuv asosida er-xotin munosabatlarida 

sevgi va muhabbatning gender xususiyatlarini tahlil qilamiz: 

1. Ayollar oilaviy aloqalarda ko‘proq hissiy ta’sir ko‘rsatadilar. Psixologik 

tadqiqotlarga ko‘ra, ular sevgi va muhabbatni ifodalashda, avvalo, his-tuyg‘ulariga 

tayanishadi hamda bu munosabatlarda emotsional yaqinlik, mehr, ishonch va ruhiy 

qo‘llab-quvvatlashga kuchli ehtiyoj sezadilar. Bu o‘rinda attachment theory (bog‘lanish 

 
441 Shoumarov G‘. B. Oila psixologiyasi. Darslik. – Toshkent, 2011. – B. 85. 
442 Андреева Т. В. Семейная психология: Учеб. пособие. – Санкт-Петербург: Речь, 2004. 

nazariyasi) muhim rol o‘ynaydi. Bu nazariya psixolog John Bowlby tomonidan ishlab 

chiqilgan bo‘lib, oilada bolalik davridan boshlab shakllangan hissiy bog‘lanishlarning, 

katta yoshdagi insonlarning oila a’zolari bilan aloqalariga ta’sir qilishini tushuntiradi.443 

Ayollar o‘zaro aloqalarda ko‘proq hissiy intizomga ega, ular o‘zlarini oila a’zolariga 

ko‘proq his-tuyg‘ular orqali bog‘laydilar. Bundan tashqari, ayollar, odatda, empatiya va 

g‘amxo‘rlik qilishda yuqori ko‘rsatkichlarga ega, bu esa oiladagi sevgi va muhabbatning 

shakllanishiga ta’sir qiladi. Ayollar o‘z sevgilarini ko‘proq g‘amxo‘rlik va g‘am-

tashvish shaklida ko‘rsatadilar, bu psixologik jihatdan o‘ta yuksak sevgi va do‘stlikni 

ifodalashda ularga yordam beradi. Tadqiqotlar shuni ko‘rsatadiki, ayollarda oilaviy 

baxtning yuqori darajasi, ular bir-birini his qilish va o‘zaro ishonchni rivojlantirishga 

qaratilgan hissiy bog‘lanish bilan bog‘liq bo‘ladi. Ayollarning sevgi ifodalarining asosiy 

xususiyati – o‘zaro qayg‘u va diqqat bilan ifodalash. 

2. Erkaklar esa o‘z sevgilarini ko‘proq mas’uliyat va amalga oshirish orqali 

ifodalaydilar. Psixologik nuqtayi nazardan erkaklar uchun sevgi va muhabbatning 

ifodalanishi ko‘proq faol yondashuvni talab qiladi. Erkaklar o‘z sevgilarini ko‘proq 

amaliy yordam, oila uchun moddiy va iqtisodiy qo‘llab-quvvatlash orqali namoyon 

etadilar. Robert Sternbergning sevgi uchburchagi nazariyasi bo‘yicha erkaklar 

ko‘pincha “ishonch”, “baxsh etish” va “xizmat” kabi yondashuvlarni afzal ko‘radilar. 

Bu, o‘z navbatida, oiladagi sevgi va muhabbatni ko‘proq faol tarzda ifodalashga olib 

keladi.444 Erkaklar sevgi va muhabbatni o‘zlarini oila boshlig‘i sifatida tasavvur 

qilishlari hamda oilaviy mas’uliyatlarni bajarish orqali ko‘rsatadilar. Erkaklar ko‘proq 

o‘zlarining mas’uliyatlarini bajarishda, oiladagi moddiy ehtiyojlarni qondirishda va oila 

farovonligini ta’minlashda sevgi ifodalarini amalga oshiradilar. Bu ularning ko‘proq 

psixologik “ishchi” yondashuvini ifodalaydi, ya’ni sevgi-muhabbat ularning faoliyatlari 

va mas’uliyatlari orqali ko‘rsatiladi, bu ularning oilaviy hamjihatlikka qo‘shgan hissasi 

sifatida ko‘riladi. 

3. Gender asosida farqlanadigan sevgi va muhabbat ifodalari oilada o‘zaro 

aloqalarga ta’sir qiladi. Carol Gilliganning “different voice” (farqli ovoz) 

konsepsiyasiga ko‘ra, ayollar va erkaklar bir-biriga muvofiq ravishda o‘zaro muloqotda 

va sevgi ifodalarida farqli tarzda yondashadilar. Ayollar o‘zaro muloqotda ko‘proq his-

tuyg‘ularni va hissiy aloqalarni ta’minlaydilar, erkaklar esa ko‘proq amaliy yondashuvni 

afzal ko‘radilar.445 

Bundan tashqari, gender rol nazariyasi (gender role theory) ham oiladagi sevgi va 

muhabbatning shakllanishiga ta’sir ko‘rsatadi. Ushbu nazariyaga ko‘ra, jamiyat va 

madaniyat tomonidan shakllantirilgan an’anaviy gender stereotiplari, ya’ni erkak va 

ayollardan kutiladigan ijtimoiy xatti-harakatlar, vazifalar va hissiy ifoda uslublari – 

ularning sevgi va muhabbatni qanday tushunishlari va ifodalashlariga bevosita ta’sir 

qiladi. Erkaklar o‘zlarining oila a’zolariga bo‘lgan sevgilarini ko‘proq tashqi 

faoliyatlarda, masalan, moddiy yordam yoki oila uchun zarar yetkazmaslik shaklida 

ifodalashadi, ayollar esa ko‘proq hissiy va sotsial yondashuv orqali sevgilarini 

ko‘rsatadilar. 

Oiladagi sevgi va muhabbatni o‘rganishda psixologik tahlilning ahamiyati katta. 

Ayollar va erkaklar o‘rtasidagi farqlarni tahlil qilishda psixologik differentiatsiya 
 

443 Bowlby, J. Attachment and Loss. Volume III: Loss. New York: Basic Books. 1980. 
444 Sternberg, Robert J. "Triangulating Love". In Oord, T. J. (ed.). The Altruism Reader: Selections from Writings 

on Love, Religion, and Science. West Conshohocken, PA: Templeton Foundation. 2007. – P 332. 
445 Gilligan, C. In a Different Voice: Psychological Theory and Women’s Development. – Harvard University 

Press, 1982. 

(psixologik farqlanish) nazariyasi yordam beradi. Bu nazariyaga ko‘ra, erkaklar va 

ayollar sevgi-muhabbatni o‘zgacha psixologik tizimlar orqali ifodalashadi. 

Ayollar ko‘proq o‘zaro bog‘lanish, emotsional qo‘llab-quvvatlash va g‘amxo‘rlikni 

o‘rganadilar, erkaklar esa ko‘proq faol yondoshuv, ta’lim berish hamda mas’uliyatni 

bajarishga e’tibor qaratadilar. 

Xulosa o‘rnida shuni ta’kidlash joizki, oiladagi sevgi va muhabbatning gender 

farqlari psixologik yondashuvni hisobga olgan holda, oilaning barqarorligi va 

farzandlarning ijtimoiy rivojlanishiga ta’sir qiladi. Ayollar va erkaklar o‘rtasidagi 

farqliliklar nafaqat biologik va psixologik omillar bilan bog‘liq, balki ijtimoiy, madaniy 

jihatlar ham ta’sir ko‘rsatadi.  

O‘SMIRLAR IJODIY TAFAKKURIDAGI GENDER  

FARQLAR VA PSIXOLOGIK XUSUSIYATLAR 
 

Annotatsiya. Mazkur maqolada o‘smirlik davridagi ijodiy tafakkurning shakllanishi va 

rivojlanishida gender farqlarining ahamiyati nazariy jihatdan tahlil qilinadi. Psixologik 

manbalar asosida qizlar va o‘g‘il bolalarning ijodiy tafakkurdagi o‘ziga xos xususiyatlari 

yoritilib, bu farqlarni hisobga olgan holda ta’lim-tarbiya jarayoniga individual yondashuv 

zarurligi asoslab beriladi. 

Tayanch so‘zlar: o‘smirlik, ijodiy tafakkur, gender, psixologik farqlar, individual 

yondashuv. 

Аннотация. В данной статье теоретически проанализировано значение 

гендерных различий в формировании и развитии творческого мышления в подростковом 

возрасте. На основе психологических источников выделены специфические особенности 

девочек и мальчиков в творческом мышлении, а также обоснована необходимость 

индивидуального подхода к образовательному процессу с учетом этих различий.  

Ключевые слова: подростковый возраст, творческое мышление, гендер, 

психологические различия, индивидуальный подход. 

Abstract. This article theoretically analyzes the importance of gender differences in the 

formation and development of creative thinking in adolescence. Based on psychological 

